
Adroddiad i Y Panel Gweithredol  

 
Dyddiad 18 Rhagfyr 2023 

Swyddog Arweiniol Dafydd Edwards, Trysorydd yr Awdurdod 

Swyddog Cyswllt Helen MacArthur, Prif Swyddog Tân Cynorthwyol 

Pwnc Gweithgor Craffu ar y Gyllideb 

 

DIBEN YR ADRODDIAD 

1 Diben yr adroddiad hwn yw rhoi'r wybodaeth ddiweddaraf i Aelodau'r 

Panel Gweithredol ynghylch yr asesiad cynllunio ariannol sy’n digwydd ar 

hyn o bryd er mwyn pennu cyllideb gytbwys ar gyfer 2024/25, ac i geisio 

cymeradwyaeth ar gyfer cadarnhau'r ardoll ddangosol gyda’r 

awdurdodau lleol cyfansoddol.  

CRYNODEB GWEITHREDOL 

 

2 Mae'n ofynnol i Awdurdod Tân ac Achub Gogledd Cymru (yr Awdurdod) 

ddarparu ffigurau dangosol ar gyfer ardoll ariannol 2024/25 i’r 

awdurdodau lleol cyfansoddol erbyn 31 Rhagfyr 2023, ac i gadarnhau'r 

ffigurau terfynol erbyn 16 Chwefror 2024.  Er mwyn gwneud hyn, rhaid i'r 

Awdurdod bennu cyllideb refeniw ar gyfer 2024/25 yn ei gyfarfod ar 22 

Ionawr 2024. Mae'r Gweithgor Craffu ar y Gyllideb wedi craffu ar y broses 

o gynllunio'r gyllideb, ac mae'r asesiad cynllunio presennol o £49.194m 

(£44.4m ar gyfer 2023/24) wedi'i gadarnhau. 

 

ARGYMHELLION 

 

3 Gofynnir i aelodau: 

 

(i) Nodi canfyddiadau'r Gweithgor Craffu ar y Gyllideb, gan gynnwys 

y rhagdybiaethau cynllunio sy’n cael eu defnyddio i ddatblygu'r 

gyllideb refeniw ar gyfer 2024/25;  

(ii) Nodi'r asesiad cynllunio ariannol presennol, sef gofyniad cyllidebol o 

£49.194m ar gyfer 2024/25; 

(iii) Nodi'r cynnig i wneud rhagor o waith i ganfod ym mhle gellid 

gwneud arbedion pellach o ran gwariant ar gyfer blwyddyn 

ariannol 2024/25 a/neu ddefnyddio cronfeydd wrth gefn; a 

(IV) cymeradwyo anfon ardoll ariannol ddrafft i bob awdurdod lleol 

cyfansoddol. 

 

  



CEFNDIR 

 

4 Bob blwyddyn, mae’n rhaid i'r Awdurdod bennu cyllideb refeniw gytbwys 

sydd â chymeradwyaeth yr Awdurdod llawn.  Rhaid cyfleu'r ardoll 

ariannol ddangosol i awdurdodau lleol cyfansoddol erbyn 31 Rhagfyr bob 

blwyddyn, a rhaid cadarnhau’r ardoll derfynol erbyn 16 Chwefror, cyn 

dechrau'r flwyddyn ariannol.  Er mwyn bodloni’r amserlenni hyn, bydd y 

cyllidebau refeniw a chyfalaf arfaethedig ar gyfer 2024/25 a’r cynllun 

ariannol tymor canolig yn cael eu cyflwyno i’r Awdurdod yn eu cyfarfod 

ar 22 Ionawr 2024. 

 

5 Mae'r Sefydliad Siartredig Cyllid Cyhoeddus (CIPFA) yn yn ei gwneud yn 

ofynnol i sefydliadau greu gynlluniau ariannol sy'n dangos sut y bydd 

gwariant yn cael ei ariannu dros y tymor byr a'r tymor canolig.  O 

ganlyniad, mae cynaliadwyedd ariannol yr Awdurdod yn seiliedig ar 

wybodaeth a dealltwriaeth o’r ffactorau allweddol ac ar werthuso risgiau 

ac ansicrwydd.   
 

6 Er mwyn cefnogi'r gwaith o ddatblygu gweledigaeth strategol a modelau 

cyflwyno gwasanaethau, cynhaliwyd Adolygiad o’r Ddarpariaeth Frys 

(ECR) gan yr Awdurdod yn ystod 2023. Fel rhan o'r gwaith hwn, 

cynhaliwyd asesiad ariannol lefel uchel cychwynnol yn ystod mis 

Chwefror 2023 a oedd yn amcangyfrif y byddai’r cynnydd yn y gyllideb o 

flwyddyn i flwyddyn oddeutu £6m (Atodiad 1). Mae hyn yn gynnydd o 

13.5%, gyda 5% ohono'n mynd i'r afael â'r diffyg sylfaenol sy'n deillio o’r 

broses o osod cyllideb 2023/24. Nid yw'r camau a gymerwyd yn ystod y 

broses o osod cyllideb 2023/24 yn gynaliadwy gan eu bod yn gwneud 

defnydd parhaus o gronfeydd wrth gefn.   

 

7 Fel rhan o'r Adolygiad o’r Ddarpariaeth Frys, cytunodd yr Awdurdod y 

dylid ymgynghori ar nifer o opsiynau, gan gynnwys dau opsiwn a fyddai’n 

golygu gwneud newidiadau strwythurol i leihau gwariant cylchol o hyd at 

£2.4m.  O weld canlyniadau’r ymarferiad ymgynghori, cadarnhaodd yr 

Awdurdod mai Opsiwn 1 yr oedden nhw’n ei ffafrio, dewis sy’n gofyn am 

gynnydd o £6m yn y gyllideb.   

 

8 Er y bydd y gyllideb derfynol i’w chymeradwyo gan Aelodau yn seiliedig 

ar ganlyniad terfynol yr Adolygiad o’r Ddarpariaeth Frys, y dybiaeth yn 

ystod y broses o osod cyllideb oedd mai model darparu gwasanaeth sy’n 

seiliedig ar gostau Opsiwn 1, neu ar amrywiad sy'n gyfwerth â’i chost, 

fyddai’r dewis terfynol. 

 

9 Cafodd y broses ei goruchwylio gan y Gweithgor Craffu ar y Gyllideb (y 

Gweithgor), a sefydlwyd i graffu ar y broses o osod cyllidebau, gan 

gynnwys pob maes incwm a gwariant.  Gydag aelodau sy’n cynrychioli 

pob awdurdod lleol, mae'r Gweithgor wedi cyfarfod ar bedwar achlysur 

rhwng Hydref a Thachwedd 2023, gyda sesiwn adborth pellach i'r holl 

Aelodau fel rhan o gyfarfod y Gweithgor ar gyfer yr Adolygiad o’r 

Ddarpariaeth Brys ar 4 Rhagfyr.   



GWYBODAETH  

 

10 Sefydlwyd y Gweithgor gan yr Awdurdod ac mae’r holl awdurdod lleol 

cyfansoddol yn cael eu cynrychioli.  Mae'r Gweithgor wedi cyfarfod ar 

bedwar achlysur, ac wedi ystyried holl feysydd gwariant Gwasanaeth Tân 

ac Achub Gogledd Cymru (y Gwasanaeth) . Roedd y cyfarfodydd yn 

canolbwyntio ar wariant cyflog uniongyrchol, gwariant nad yw’n 

gyflogau, ariannu cyfalaf, llog a phrydlesau. 

 

11 Gwnaed gwaith cynllunio cyllideb manwl yn unol â’r rhagdybiaethau 

cynllunio allweddol, y risgiau a'r amheuon sydd wedi’u nodi yn Atodiad 1. 

 

12 Roedd yr asesiad cynllunio cychwynnol a gynhaliwyd yn ystod mis 

Chwefror 2023 yn dangos y byddai angen cynnydd o £6m i £50.4m ar 

gyfer blwyddyn ariannol 2024/25, gan gynnwys mynd i'r afael â'r diffyg a 

ddygwyd ymlaen o 2023/24. 

 

13 Nodwyd mwy o bwysau anochel pan wnaethpwyd y gwaith cychwynnol 

o gynllunio’r gyllideb mewn manylder, ac maent bellach wedi’u lliniaru 

gan waith y Gweithgor. Yr asesiad drafft terfynol yw gofyniad cyllidebol o 

£49.194m, sy’n cynrychioli cynnydd o 10.8% yn yr ardoll ar awdurdodau 

lleol. Mae dadansoddiad drafft ar gyfer pob awdurdod lleol cyfansoddol 

i’w weld yn Atodiad 2. 

 

14 Mae gwaith yn mynd rhagddo i nodi arbedion pellach a fyddai’n lleihau’r 

gofyniad cyllidebol neu yn adnabod pa gronfeydd wrth gefn y gellir eu 

defnyddio i ariannu gwariant anghylchol. 

 

15 Mae'r tabl isod yn cadarnhau’r gostyngiadau o £1.912m a nodwyd gan 

waith y Gweithgor. Maent yn cynnwys cael gwared ar swyddi, gan 

gynnwys dwy swydd uwch, yn ogystal â’r cynllun mynediad uniongyrchol 

arfaethedig.  Gwnaethpwyd gostyngiadau pellach o dan benawdau 

gwariant nad yw’n gyflog ac asesiadau ariannu cyfalaf diwygiedig. 

 

£'m 23/24 Chwe-23 Hyd-23 Rhag- 23 

Gostyngiadau 

drwy Graffu ar 

y Gyllideb 

Gweithwyr 31.826  35.312 35.729       35.209  -0.520 

Nad yw’n gyflog 13.567 16.055 16.321      15.054  -1.267 

Incwm -0.999 -0.944 -0.944 -      1.069  -0.125 

Cyfanswm 44.394 50.423 51.106 49.194 -1.912 

% Cynnydd   13.5% 15.1% 10.8%   

 

 

  



16 Mae costau gweithwyr yn gyfrifol am fwy na 70% o wariant net, a drafft y 

gyllideb ar gyfer 2024/25 yw £35.2m. Mae hyn yn cynnwys £34.2m o 

gostau cyflogres uniongyrchol sy'n ymwneud â 971 aelod staff, gydag 

asesiad cynllunio presennol o 4% mewn dyfarniadau cyflog ar gyfer y 

flwyddyn. Fodd bynnag, mae hyn yn parhau i fod yn faes ansicrwydd a 

risg allweddol, gyda phwysau cost o £0.34m ar gyfer pob cynnydd o 1%. 

Mae'r asesiad cynllunio hefyd yn tybio pwysau cost net ychwanegol o 

£0.4m mewn perthynas â chyfraniadau cyflogwyr tuag at Gynllun Pensiwn 

y Diffoddwyr Tân. Disgwylir i'r cynnydd gwirioneddol fod oddeutu £0.7m, 

ac er y rhagwelir y bydd cymorth ariannol gan Lywodraeth Cymru, nid yw 

hyn wedi'i gadarnhau eto. 

 

17 Mae'r dadansoddiad o gostau cyflogres uniongyrchol wedi’i ddarparu 

isod, gan gadarnhau bod £34.392m yn ymwneud â gweithwyr sy'n 

darparu gwasanaethau. Mae’r gwaith o gynllunio'r gyllideb yn cynnwys 

darpariaeth i gefnogi'r cynnydd mewn personél dyletswydd ar-alw ac i 

feithrin gallu ymateb gweithredol a gwydnwch.   

 

Dadansoddiad o Gostau Tâl Uniongyrchol 2024/25 

  £'m 

Gwasanaethau Ymateb 29.915 

Gwasanaethau Amddiffyn ac Atal  2.779 

Gwasanaethau Corfforaethol  2.698 

Gofynion y Gyllideb Staffio 34.392 

 

18 Yr asesiad cyllideb drafft ar gyfer gwariant nad yw’n gyflog yw £15.054m, 

gan gynnwys £2.8m ar gyfer costau ariannu cyfalaf gan gynnwys llog.  

Mae'r elfennau nad ydynt yn gyflog sy’n weddill wedi bod yn destun 

craffu ar draws pob adran er mwyn lleihau gwariant a’i reoli.  Mae 

pwysau chwyddiant sylweddol i’w deimlo mewn nifer o feysydd gwariant, 

gan gynnwys gweithrediadau technegol, TGCh, y fflyd a chyfleusterau.  

Mae gwaith pellach yn parhau i gael ei wneud yn y maes hwn er mwyn 

adnabod cyfleoedd i reoli costau ac i ddefnyddio cronfeydd wrth gefn ar 

gyfer eitemau anghylchol. 

 

19 Mae'r asesiad cynllunio presennol yn cynnwys costau ariannu cyfalaf o 

£2.8m, sy'n cynnwys costau llog o £0.9m ac isafswm darpariaeth refeniw o 

£1.9m.  Rhagwelir y bydd cyfraddau llog yn aros yn agos i'r lefelau 

presennol drwy'r rhan fwyaf o 2024. Yr asesiad cynllunio ar gyfer 

benthyciadau yn y dyfodol yw cyfradd llog o 5.25%, yn seiliedig ar gyngor 

cynghorwyr rheoli trysorlys yr Awdurdod.  Mae costau llog yn cynnwys yr 

angen i ailariannu benthyciadau a fydd yn cyrraedd adeg aeddfedu yn 

y flwyddyn ariannol nesaf, ac mae hyn eisoes wedi’i adrodd yn 

adroddiadau diweddaru Rheoli’r Trysorlys. Mae’r costau ariannu cyfalaf 

sy’n gysylltiedig â’r ganolfan hyfforddi wedi cael eu hepgor o’r asesiad 

gwreiddiol, gan arwain at ostyngiad o £1.1m o gymharu â’r asesiad 

cynllunio cychwynnol.   



GWAITH PELLACH 

 

20 Bydd yr asesiad cynllunio ariannol drafft yn cael ei adolygu a’i fireinio eto, 

a bydd yn cael ei ddiweddaru yn yr asesiad terfynol sydd i’w gyflwyno i’r 

Awdurdod yn ei gyfarfod ar 22 Ionawr 2024.  Bydd hyn yn cynnwys 

anabod rhagor o gyfleoedd i wneud arbedion yn y gyllideb a chyfleoedd 

i ariannu gwariant anghylchol posibl gan ddefnyddio cronfeydd wrth 

gefn.   

 

GOBLYGIADAU 

 

Amcanion Llesiant 

Mae'r adroddiad hwn yn cysylltu ag Amcanion 

Gwella a Llesiant yr Awdurdod. Mae'n adrodd ar 

hyfywedd ariannol yr Awdurdod. 

Cyllideb 

Mae'r asesiad cynllunio cychwynnol nodi gofyniad 

cyllidebol o £50.4m. Yn dilyn y gwaith cynllunio 

manwl, mae'r asesiad presennol yn £49.194m 

Cyfreithiol 

Mae gan yr Awdurdod ddyletswydd gyfreithiol i 

osod cyllideb gytbwys sy’n seiliedig ar 

ragdybiaethau cynllunio realistig. 

Staffio 

Mae dros 70% o'r gwariant yn ymwneud â chostau 

staff ac felly mae'n ffactor materol wrth ystyried 

sefydlogrwydd ariannol yn y dyfodol.  Mae'r risgiau 

a nodwyd gan y Prif Swyddog Tân yn cynnwys 

trafodaethau cyflog parhaus yn ogystal â'r angen 

i recriwtio rhagor o staff dyletswydd ar alw ac i 

feithrin gwytnwch corfforaethol. 

Cydraddoldeb/Hawliau 

Dynol/Y Gymraeg 

Bydd y materion hyn yn cael eu hystyried yn y 

cynigion gosod cyllideb. 

Risgiau  
Mae'r ansicrwydd a’r risgiau allweddol ynghylch 

cyllideb 2024/25 wedi'u hamlinellu yn Atodiad 2.  



Atodiad 1 

 

Asesiad cynllunio ariannol cychwynnol 2024/25  

 

£'m  2023/24 Diffyg  

Dyfarnia

d Cyflog 

Darpariaet

h FPS  

Chwyddia

nt a Thwf  

Cyfradda

u Llog  

Canolfa

n 

Hyffordd

i 

2024/25 

Cyfanswm 

Cyflog 31.824  1.745 1.343 0.400       35.312 

Nad yw’n gyflog 10.384 0.200     0.741     11.325 

Ariannu Cyfalaf a Llog  3.130         0.500 1.1 4.730 

Incwm -0.944             -0.944 

Ardoll 44.394 1.945 1.343 0.400 0.741 0.500 1.100 50.423 

  



Atodiad 2 

Crynodeb o ragdybiaethau a risgiau cynllunio 

Pennawd Rhagdybiaethau cynllunio a ddefnyddiwyd wrth 

bennu cyllideb 

Risgiau/Ansicrwydd 

Costau 

gweithwyr 

• Mae’r cyllidebau staffio wedi’u creu gan 

ddefnyddio’r modelau staffio ar gyfer gwireddu 

Opsiwn 1.    

• Pan bennwyd y gyllideb ar gyfer blwyddyn 

ariannol 2023/24, nid oedd y dyfarniadau 

cyflog cenedlaethol ar gyfer diffoddwyr tân ar 

gyfer blynyddoedd ariannol 2022/23 a 2023/34 

wedi'u cwblhau. Rhagdybiodd y gyllideb 

derfynol ffigyrau 5% a 4% ar gyfer 2023/24, ond 

setlwyd y dyfarniad ar 7% a 5% yn y diwedd.  

Mae'r costau uwch sy'n gysylltiedig â hyn 

wedi'u cynnwys yn y gyllideb sylfaenol ac mae 

asesiad cynllunio o 4% ar gyfer dyfarniadau 

cyflog cenedlaethol 2024/25 wedi'i wneud i'r 

holl staff.   

• Nid yw'r dyfarniadau cyflog y cytunwyd arnynt yn 

genedlaethol ar gyfer 2024/25 wedi'u cytuno, ond ar gyfer 

pob pwynt canran uwchben yr asesiad cynllunio o 4% 

mae'r risg ariannol oddeutu £0.34m 

• Mae’r gwaith o gynllunio’r gyllideb yn tybio y bydd lefelau 

weithgarwch yn arferol. Os bydd llif o alwadau yn digwydd 

byddwn yn teimlo pwysau cyllidebol. Y dybiaeth weithredol 

yw y byddai'r Gronfa Gyffredinol yn cael ei defnyddio yn y 

lle cyntaf.   

• Cafodd cynllun pensiwn y diffoddwyr tân ei brisio yn ystod 

2020 ac mae'r canlyniadau dros dro yn nodi cynnydd 

sylweddol, gyda phwysau cost posibl o £0.7m. Mae'r 

asesiad cynllunio presennol yn rhagweld y bydd cymorth 

ariannol yn cael ei dderbyn er mwyn lliniaru'r cynnydd hwn 

yn rhannol, er nad yw hyn wedi'i gadarnhau eto.  Mae risg 

ariannol weddilliol o £0.3m yn bodoli. 



Nad Yw’n 

Gyflog 

• Mae'r asesiad cynllunio cychwynnol wedi 

cadarnhau y bydd y cyllidebau nad ydynt yn 

gyflog yn cael eu llunio gan ddefnyddio’r 

modelau cyflwyno gwasanaethau presennol, 

wedi'u diweddaru yn ôl canlyniad yr Adolygiad 

o'r Ddarpariaeth Frys.  Mae'r gofynion ar y 

gyllideb nad yw’n gyflog wedi’u gwaethygu 

gan yr effaith chwyddiant sy'n gynhenid o fewn 

contractau presennol ac yn y dyfodol, yn 

ogystal â materion sy’n ymwneud â'r gadwyn 

gyflenwi mewn nifer o feysydd hanfodol 

busnes. Mae'r rhain yn cynnwys cyflenwi cit 

ymladd tân a dod o hyd i rannau newydd ar 

gyfer cerbydau’r ochr weithredol.   

• Mae costau na ellir eu hosgoi sy'n gysylltiedig â 

materion iechyd a diogelwch penodol i'r 

diwydiant wedi'u cynnwys o fewn y gyllideb 

nad yw’n gyflog.  Mae'r rhain yn cynnwys 

costau sy'n gysylltiedig â rheoli halogion ar 

gyfer ein diffoddwyr tân gweithredol yn dilyn 

gwaith cenedlaethol. 

• Lluniwyd cyllidebau gan ddefnyddio 

gwybodaeth a barn broffesiynol rheolwyr 

cyllideb a rhwymedigaethau cytundebol 

sylfaenol ond, o reidrwydd, maent yn cynnwys 

llawer iawn o amcangyfrif.  Lle gellir meintioli 

pwysau costau, maent wedi'u nodi a'u 

cynnwys ar wahân.   

• Yn ystod 2023/24 fe wnaeth Llywodraeth Cymru 

ddileu ei chefnogaeth ariannol o £0.4m ar 

gyfer y rhwydwaith cyfathrebu gwasanaethau 

brys cenedlaethol bresennol (Firelink). Mae pris 

llawn y contract £1m bellach yn cael ei 

• Er bod y Gwasanaeth yn parhau i adolygu costau nad 

ydynt yn gyflog ac yn ymdrechu i reoli pwysau costau o 

fewn y gyllideb a gynlluniwyd, mae hyn yn parhau i fod yn 

faes risg oherwydd y pwysau parhaus o fewn y gadwyn 

gyflenwi o ganlyniad i godi prisiau a materion argaeledd. 

Mae'r sefyllfa hon yn cael ei rheoli'n ofalus ond oherwydd 

anwadalrwydd sylweddol nid yw'n bosibl meintioli'r effaith 

yn llawn.   

• Mae costau nwy a thrydan wedi bod yn bwysau cost 

hysbys ers 2022/23 oherwydd pwysau cost byd-eang.  

Mae'n ymddangos bod y sefyllfa wedi sefydlogi ac mae'r 

gyllideb ar gyfer 2024/25 yn seiliedig ar amcangyfrifon 

gorau ar hyn o bryd.  Fodd bynnag, mae’r farchnad yn 

parhau i fod yn anwadal ac mae hyn yn parhau i fod yn 

risg ac ansicrwydd hysbys. 

• Nid oes darpariaeth benodol o fewn y gyllideb ar gyfer 

lleihau carbon ond mae wedi'i chynnwys o fewn costau 

nad ydynt yn gyflog.  Er enghraifft, mae'r symudiad oddi 

wrth cerbydau diesel wedi'i gynnwys yng nghostau fflyd yn 

y dyfodol. 



Pennawd Rhagdybiaethau cynllunio a ddefnyddiwyd wrth 

bennu cyllideb 

Risgiau/Ansicrwydd 

ariannu'n uniongyrchol o gyllid craidd. 

Oherwydd natur sefydlog y contract hwn, ni 

ellir osgoi'r costau hyn ac mae'r contract yn 

cynnwys cynnydd blynyddol ar gyfer 

chwyddiant. 

Cyllid 

Cyfalaf 

• Mae'r gofyniad cyllid cyfalaf ar gyfer 2024/25 

yn cynnwys y tâl refeniw ar gyfer y 

ddarpariaeth refeniw isaf ar gyfer asedau 

presennol yn ogystal ag amcangyfrif o'r 

taliadau llog o ganlyniad i fenthyca.  

Dylanwadir ar y costau hyn gan wariant cyfalaf 

hanesyddol, yr angen i fenthyca ar gyfer 

rhaglen gyfalaf 2024/25, ac effaith cynnydd 

cyfraddau llog wrth ail-ariannu benthyciadau 

sy’n aeddfedu.   

• Bydd yr asesiad cynllunio cychwynnol yn tybio 

y bydd yr holl fenthyca yn y dyfodol yn cael ei 

wneud ar gyfradd gyffredinol y Bwrdd 

Benthyciadau Gwaith Cyhoeddus ar adeg 

gosod cyllideb. 

• Mae'r cynllun cyfalaf bellach yn cynnwys 

costau posibl sy'n gysylltiedig â chanolfan 

hyfforddi newydd. Ar hyn o bryd nid yw'r 

Awdurdod wedi ystyried yr achos busnes, felly 

tybir mai o 2025/2026 ymlaen y bydd y costau 

cyfalaf hyn yn cael eu hysgwyddo. 

• Mae'r cynnydd mewn cyfraddau llog yn ardal risg 

allweddol o ystyried yr ansicrwydd economaidd ar hyn o 

bryd.  Bydd modelu ariannol yn cael ei wneud er mwyn 

asesu pa mor sensitif yw sefyllfa ariannol a pherfformiad yr 

Awdurdod i'r cyfraddau llog presennol, a bydd hyn yn cael 

ei adrodd fel rhan o’r gwaith o bennu'r gyllideb. 

• Nid yw amseriad unrhyw gostau sy'n gysylltiedig â 

chanolfan hyfforddi newydd yn hysbys ar hyn o bryd gan 

nad yw'r achos busnes wedi'i ystyried gan yr Awdurdod.  Er 

na ragwelir y bydd unrhyw waith adeiladu yn dechrau yn 

ystod 2024/25, efallai y bydd angen gwneud darpariaeth 

ar gyfer costau sy'n gysylltiedig â cheisiadau cynllunio 

manwl pe bai cymeradwyaeth yn cael ei roi. 



Pennawd Rhagdybiaethau cynllunio a ddefnyddiwyd wrth 

bennu cyllideb 

Risgiau/Ansicrwydd 

Incwm 
• Mae cyllidebau incwm wedi cael eu hadolygu 

a'u gosod yn unol â blynyddoedd blaenorol. 

• Gostyngodd incwm grant Llywodraeth Cymru 

yn sylweddol yn ystod 2023/24 oherwydd dileu'r 

Grant Firelink (£0.4m) ac ymgorfforiad y Grant 

Scape (£1.08m) o fewn y Grant Cynnal Refeniw 

a delir i awdurdodau lleol. 

• Mae’r gyllideb ddrafft yn tybio y bydd gweddill 

cyllid grant Llywodraeth Cymru yn cael ei 

dderbyn ar lefelau 2023/24. 

• Nid oes unrhyw risgiau penodol wedi'u nodi y tu hwnt i 

incwm y grant gan Lywodraeth Cymru, ac na ragwelir 

cynnydd chwyddiant ar ei gyfer. 

 

  



Atodiad 3 

Ardoll ariannol ddrafft yn ôl awdurdod lleol 

 

Awdurdod 
Cyfraniad 
2023/24 

Poblogaeth* Dosraniad 
Gofynion y 

Gyllideb 
Cynnydd Cynnydd 

  £   % £ £ % 

Cyngor Sir Ynys 
Môn 

4,402,621 69,842 10.00% 4,878,683 476,062 10.8% 

Cyngor Gwynedd 7,913,586 125,539 18% 8,769,293 855,707 10.8% 

Cyngor 
Bwrdeistref Sirol 
Conwy 

7,477,749 118,625 17% 8,286,328 808,579 10.8% 

Cyngor Sir 
Ddinbych 

6,064,021 96,198 14% 6,719,732 655,711 10.8% 

Cyngor Sir y Fflint 9,936,251 157,626 22% 11,010,670 1,074,419 10.8% 

Cyngor 
Bwrdeistref Sirol 
Wrecsam 

8,599,427 136,419 19% 9,529,295 929,868 10.8% 

Cyfanswm 44,393,655 704,249 100% 49,194,000 4,800,345 10.8% 

       
Amcangyfrifon poblogaeth yn seiliedig ar ffigurau 23/24 (i'w 
cwblhau)    


